
Setinggi-tinggi syukur ke hadrat ilahi kerana dengan izin-Nya, ‘Coffee Book Table’ ini telah berjaya
diterbitkan. Buku ini diterbitkan sebagai sebuah wadah perkongsian berharga kami sewaktu
merungkai kisah-kisah yang terpatri di dalam dinding-dinding warisan bersejarah di Kota Medan,
Indonesia. 

Dengan jiwa yang penuh semangat, kami mengabadikan setiap detik perjalanan kami, daripada
senyum hangat para penduduk setempat sehingga ke aroma menggoda dari dapur-dapur tradisional
di sana. 

Ayuh sertai kami dalam sebuah pengembaraan yang mempesona, sambil menelusuri keajaiban kota
ini dengan minda dan hati yang terbuka.

Dalam sepuluh hari yang membelah waktu, kami menjadi saksi dan sebahagian daripada kisah Kota
Medan yang dipenuhi sejuta warna dan keasyikan. 

Di antara kemeriahan pasar-pasar tradisi dan kelap-kelip cahaya kota, kami telah bertemu dengan
keindahan saat menelusuri setiap sudut kota indah ini. 

Menerusi gambar-gambar yang memikat sukma serta untaian kata-kata suara hati kami, kami
mempersembahkan potret hidup Kota Medan dengan segala keagungannya. 

Sambutlah, para karyawan ilmu dan pencinta pengembaraan, sebuah wadah yang penuh semangat
dan kehangatan. Semoga ia dapat dimanfaatkan dengan sebaik-baiknya oleh semua. 

Terima kasih.

Prakata
TRAVELOG : JELAJAH KOTA MEDAN, INDONESIA

Tiada kata secantik bahasa untuk menyusun kata-kata, tiada
gambar secantik lukisan untuk saya gambarkan penghargaan
saya kepada semua individu yang terlibat dalam penerbitan
‘Coffee Table Book’ Travelog Jelajah Kota Medan, Indonesia
ini. Dengan penuh rasa syukur, saya ingin mengucapkan
tahniah kepada semua peserta dan tenaga pengajar atas
kelancaran penganjuran The International Summer Course
Architecture USU 2023 (ISCA USU 2023).

Tahniah juga kepada pihak Universitas Sumatera Utara (USU)
Medan, Indonesia atas kapasiti sebagai penganjur yang telah
berjaya menjayakan program ini. Terima kasih kepada semua
pihak atas usaha dan sokongan yang diberikan sepanjang
program berlangsung. Dan syabas kepada pasukan Bahagian
Hal Ehwal Pelajar UiTM Cawangan Perak kerana berani
mengorak langkah dalam mendorong dan menyokong usaha
penerbitan aktiviti pelajar ini. Keberanian dan keyakinan peserta
dalam mencuba serta mempraktikkan ilmu yang dipelajari
sangat penting. Hanya dengan mencuba, kita dapat mencapai
kejayaan sejati dan memberikan impak yang positif kepada
dunia di sekeliling kita.

Akhir kata, saya berharap agar peserta dapat mengaplikasikan
ilmu yang diperoleh dengan baik dalam kehidupan dan karier
mereka pada masa depan. Nilai tambah yang peserta peroleh
daripada program ini diharapkan dapat menyumbang kepada
kemajuan industri dan masyarakat. Semoga inti pati yang
terkandung dalam majalah ‘Coffee Table Book’ Travelog
Jelajah Kota Medan, Indonesia ini dapat menjadi satu
dokumentasi bersejarah yang akan menjadi titi tolak kepada
usaha untuk memartabatkan UiTM sebagai institusi pendidikan
yang gemilang. 

Sebait Madah

PROFESOR DR. HAJI MOHD SAZILI BIN SHAHIBI
Timbalan Naib Canselor Hal Ehwal Pelajar
Universiti Teknologi MARA

Syukur Alhamdulillah, saya ingin mengucapkan tahniah
kepada semua peserta dan tenaga pengajar yang telah
menyertai serta menyumbang kepada kejayaan
penerbitan ‘Coffee Table Book’ Travelog Jelajah Kota
Medan, Indonesia. Penerbitan ini merupakan suatu
kejayaan yang merupakan hasil titik peluh setiap peserta
yang bertungkus lumus dalam penyediaan ‘Coffee Table
Book’ ini.

Saya juga ingin menyampaikan penghargaan yang tidak
terhingga kepada pihak Universitas Sumatera Utara
(USU) sebagai penganjur yang telah menjayakan
program ini. Terima kasih atas dedikasi dan usaha yang
telah diberikan. Saya berharap agar program seperti ini
dapat diteruskan pada masa akan datang. Kejayaan ISCA
USU 2023 merupakan satu pencapaian yang
membanggakan dan ia membuktikan keperluan serta
kepentingan untuk memperkukuhkan lagi aktiviti
seumpama ini pada masa akan datang.

Akhir kata, sekali lagi tahniah dan penghargaan kepada
semua yang terlibat dalam menjayakan ISCA USU 2023.
Ucapan tahniah juga diucapkan kepada Bahagian Hal
Ehwal Pelajar UiTM Cawangan Perak atas usaha murni
membantu menjayakan projek ini. Semoga sumbangan
serta pengalaman yang diperoleh dapat memberi
manfaat dan inspirasi kepada semua yang terlibat.

PROFESOR MADYA DR. NUR HISHAM BIN IBRAHIM, 
Rektor
Universiti Teknologi MARA Cawangan Perak

PMP

Secubit  Gambir



Alhamdulillah.

Syabas dan sekalung tahniah diucapkan kepada seluruh
warga Jabatan Alam Bina dan Teknologi (JABT) atas
penerbitan ‘Coffee Table Book’ Travelog Jelajah Kota
Medan, Indonesia ini. Ucapan penghargaan juga
diucapkan kepada Unit Kepimpinan Pelajar atas hasil
usaha dan dedikasi dalam merencana projek khas ini dari
awal sehingga akhir. Hasil usaha keras dan berpanjangan
yang telah diberikan oleh semua pihak dalam
menerbitkan buku ini adalah bukti kesediaan Bahagian Hal
Ehwal Pelajar dalam memberi sokongan yang berterusan
dalam penganjuran aktiviti berimpak pelajar. 

Terbitnya ‘Coffee Table Book’ ini adalah bukti komitmen
para pelajar untuk menimba ilmu dan menjadi pemangkin
kepada pelajar lain untuk meneroka wadah baharu dalam
mendokumentasikan aktiviti berimpak pelajar kepada
bentuk penulisan bercorak bacaan ringan yang menarik
serta berinformasi. Usaha ini dilihat sebagai satu inisiatif
yang baik untuk mendorong pelajar dan seterusnya dapat
menghasilkan sesuatu yang bermakna selepas setiap
aktiviti.

Dari Bahagian Hal Ehwal Pelajar UiTM Cawangan Perak,
kami bersedia untuk memberikan komitmen dan
sokongan yang berterusan kepada aktiviti-aktiviti yang
ingin dilaksanakan terutamanya aktiviti yang mempunyai
nilai tambah yang baik kepada perkembangan pelajar.
Dengan berpandukan kepada nilai ESI iDART yang
menjadi teras dan pegangan semua warga UiTM,
diharapkan semoga usaha penerbitan ini akan menjadi
pemangkin kepada inisiatif lain yang boleh mendorong
penghasilan aktiviti berimpak yang lain di masa hadapan. 

Selamat membaca.

v

PROFESOR MADYA SR. DR MOHD AZIAN BIN ZAIDI
Timbalan Rektor Hal Ehwal Pelajar
Universiti Teknologi MARA Cawangan Perak

Setitis Tinta

Tiada ucapan lebih bermakna selain tahniah
dan syabas yang mampu saya zahirkan atas
kejayaan penerbitan ‘Coffee Table Book’
Travelog Jelajah Kota Medan, Indonesia ini.

Saya percaya para pelajar yang terlibat dalam
penghasilan buku telah berusaha keras bagi
memaparkan pencapaian serta catatan
peristiwa penting yang berlaku saat mereka
berada di bumi Indonesia. Biarpun mengambil
masa yang sedikit panjang, mereka tidak
beranjak walau seinci pun. Ini semua demi
menjayakan agenda melahirkan mahasiswa
yang tinggi ilmu serta adabnya.

Akhir kata, dengan penerbitan ‘Coffee Book
Table’ Travelog Jelajah Kota Medan, Indonesia
ini, saya berharap ia akan menjadi lebih
daripada sebuah tatapan pembaca semata-
mata. Biarlah ia juga terpahat dalam lipatan
sejarah kegemilangan dan kemasyhuran
Universiti Teknologi MARA ini. 

Terima Kasih.

DR. LIM SENG BOON
Pengarah Projek Coffee Book Table
Pensyarah Kanan
Program Perancangan Bandar dan Wilayah
Jabatan Pengajian Alam Bina dan Teknologi
Kolej Pengajian Alam Bina
UiTM Cawangan Perak

Seuntai Kata



Setinggi-tinggi penghargaan diucapkan atas kerjasama semua ahli
'International Editorial Board' bagi menghasilkan Travelog Jelajah Kota
Medan ini. Pelantikan ahli-ahli ini telah dibuat berdasarkan pengetahuan dan
pengalaman mereka dalam mengendalikan program 'International Summer
Course Architecture' USU 2023. Kami amat berbesar hati kerana telah diberi
peluang untuk mendalami dan mempelajari pelbagai ilmu pengetahuan di
Universitas Sumatera Utara, sekaligus merasai pengalaman berada di
sebuah kota yang gah yakni Kota Lama Kesawan di Indonesia. Terima kasih
tidak terhingga juga kerana telah sudi berkongsi pelbagai cerita bersama
kami dan mempermudah segala urusan kami sepanjang berada di Kota
Medan.

Sekalung penghargaan juga diucapkan buat Dr Isnen Fitri (Pensyarah
Depertmen Arsitektur, Fakultas Teknik, Universitas Sumatera Utara). Tak
lupa juga jutaan terima kasih buat para sukarelawan saat kami berada di
sana iaitu Asrilia Syafira Lubis dan Theo Fidelis (Alumni USU) serta Nazla
Ulayya dan Wahyu Surya Purnama (Pelajar USU)

Semoga semua program yang melibatkan kerjasama antara USU dengan
UiTM pada masa depan akan berjalan lancar. Andai masih ada waktu di lain
hari, moga dapat kita bersua lagi. 

Terima Kasih.

Penghargaan
PENGHARGAAN KEPADA PASUKAN SUNTINGAN
ANTARABANGSA UNIVERSITAS SUMATERA UTARA

Sebagai pemula kata, pengalaman epik ini bukanlah sekadar merungkai rahsia senibina. Ia adalah
pelayaran melintasi hamparan sejarah dan budaya yang diselaputi rasa cinta dan takjub dengan
setiap kejadian di Kota Medan ini. Pintu dunia ilmu sentiasa terbuka luas. Kami menggali ilmu dari
setiap sudut dan simpang Kota Medan, sambil diselubungi sejuta emosi dan kejutan. Ini adalah
cerminan kepekaan kami terhadap perubahan dan pertumbuhan, yang membentuk pandangan
kami tentang keindahan sejarah sebuah kota urban. Kami pelajar-pelajar UiTM Cawangan Perak,
Kampus Seri Iskandar, tidak hanya berkongsi kisah kami sendiri di Kota Medan, kami juga
mencambahkan benih-benih karya seni yang diharap kekal sepanjang hayat. Daripada deburan
ombak ilmu hingga kilauan pelangi pengetahuan, catatan ini adalah kanvas yang mencerminkan
kepelbagaian pengalaman kami dalam menyulam jalinan sejarah nan abadi.

Anjung Kata

TOUCHDOWN KUALANAMU
INTERNATIONAL AIRPORT

01
BAB





Erdina
Hadif Ayuni

Ikhwan
Farahdila

Nora

Anis

Zureen

Dr. Lim

Aidil Syamil



Kami selamat mendarat di Lapangan Terbang Antarabangsa Kualanamu tepat jam 6.30 petang, 20
minit lebih awal daripada jadual yang sepatutnya.

Setelah diberi kebenaran untuk turun daripada pesawat, kami bergegas bangun dari tempat duduk dan
mengambil barang-barang yang disimpan di ruang penyimpanan, lantas berjalan bersama-sama
masuk ke dalam terminal. Perasaan yang bercampur baur serta keterujaan memandu langkah kami
menuju ke ruang imigresen. 

Kami berjalan menuju ke bahagian imigresen bagi tujuan pemeriksaan pengesahan dokumen
perjalanan sebelum dibenarkan masuk secara sah ke Kota Medan. Sebelum kami ke bahagian
pemeriksaan imigresen, ada di antara kami yang pergi ke tandas manakala separuh daripada kami
menunggu di ruang legar bahagian ini.

SETIBANYA DI KOTA MEDAN

Namun sebuah perkara yang tidak dijangka berlaku saat kami sedang menunggu peserta lain. Syamil
telah dengan naifnya mengambil beberapa swafoto berlatar belakangkan kaunter imigresen tanpa
mengetahui ia adalah satu kesalahan. Syamil yang pada awalnya begitu teruja tersebut terus memuat
naik gambar-gambar swafoto berkenaan kepada ahli keluarganya tanpa mengetahui perbuatan
tersebut adalah merupakan satu kesalahan di premis berkenaan.

Sedang beliau asyik berswafoto, kedengaran derapan tapak kaki beserta suara jerkahan dari arah
belakang yang menyentak perbuatannya. Sepantas kilat, kami semua menoleh ke arah suara bengis itu.
Kelihatan sebuah susuk tubuh berjalan menuju ke arah Syamil dengan wajah marah sambil bercekak
pinggang. Kami percaya beliau merupakan salah seorang daripada pegawai imigresen yang bertugas
di situ.

INSIDEN SYAMIL DAN PEGAWAI
IMIGRESEN KUALANAMU



Hapus!, Hapus!,
Hapus!

“Hapus! hapus! hapus!”, arahan dengan nada
bengis itu dilemparkan terhadapku. Dengan
rasa cemas, aku menurut suruhan beliau lalu
memadam foto tersebut yang sebelumnya
telah aku kirim melalui aplikasi Whatsapp
kepada ibuku. 

Kemudian, pegawai imigresen tersebut
mengarahkan pensyarah pengiring kami, Dr.
Lim serta peserta lain untuk terus menuju ke
kaunter, meninggalkan aku berseorangan
bersama pegawai tersebut. Beliau lantas
mengambil pasport ku serta meminta
penjelasan ku berhubung gambar yang telah
aku ambil. Tambah merisaukan, beliau juga
sempat mengugut untuk menghantar aku dan
peserta lain pulang semula ke Malaysia
berikutan tindakan aku sebentar tadi. Rasa
bimbang dan cemas makin menyelubungi
diriku! 

Perkataan “Maaf Pak” tidak henti-henti
bermain di bibirku, mengharapkan aku dapat
dilepaskan oleh beliau. Nasib masih
menyebelahi diriku, rasa curiga beliau berjaya
aku legakan. Aku dibenarkan untuk terus
menuju ke bahagian kaunter imigresen bagi
urusan pengesahan dokumen. Pegawai
tersebut juga sempat memberi amaran agar
aku tidak mengulanginya lagi. Aku tak henti-
henti mengucapkan syukur.

06

Menuju ke arah kaunter pendaftaran
di Lapangan Terbang Antarabangsa
Kualanamu



Setelah aku melepasi kaunter pendaftaran
barangan elektronik, aku bergerak pula ke
tempat tuntutan bagasi untuk mengambil
bagasi masing-masing. Keadaan di situ
agak kelam-kabut kerana setiap orang
ingin cepat menyelesaikan urusan di situ.
Alangkah terkejutnya aku apabila melihat
roda bagasiku yang sudah tercabut,
namun aku terpaksa untuk terus bergerak
ke ruang ketibaan untuk mengejar rakan-
rakanku yang sedang mencari wakil
Universitas Sumatera Utara (USU).

Namun aku bernasib baik kerana ketua kumpulanku, Aidil
mengambil tanggungjawab mengiringi aku ke pejabat
AirAsia untuk membuat laporan ke atas kerosakan beg
tersebut dan mendapatkan penjelasan berkenaan sebarang
tuntutan kerosakan yang telah berlaku pada bagasiku.
Namun, setelah mendapat penjelasan dari pegawai AirAsia,
tuntutan kerosakan tidak dapat dilakukan kerana insuran
perlindungan yang telah dibeli ketika kami hendak bertolak
ke Kota Medan tidak meliputi perlindungan kerosakan
bagasi tersebut. Ekoran daripada situasi tersebut, aku dapat
belajar untuk lebih peka dalam urusan pembelian tiket
penerbangan dan juga insuran yang berkaitan. Setelah
menyelesaikan masalah beg rosak di kaunter perkhidmatan
AirAsia, Aku dan Aidil bergerak ke tempat berkumpulnya
semua peserta yang lain di ruang ketibaan.

Aku sebagai ketua kumpulan mengambil tanggungjawab untuk bertemu dahulu dengan wakil USU
yang terdiri daripada Lafenia, Ramadhan, dan Yohana yang menyambut ketibaan kami di bumi
Medan. Mereka merupakan pelajar tahun akhir yang sedang menanti hari untuk bergraduat secara
rasmi. Pada awalnya disebabkan oleh batas bahasa, agak sukar untuk aku memahami apa yang
dibicarakan oleh mereka. 

Hal ini, membuatkan aku, bahkan rakan-rakan lain kurang berkomunikasi dengan delegasi yang
menyambut kami itu. Kami diarahkan untuk terus menaiki bas untuk meneruskan perjalanan ke
destinasi. Namun, ketika di dalam perjalanan, kelihatan proses komunikasi berlaku dengan agak mesra
di antara kami melalui topik-topik asas seperti makanan, kedai-kedai yang mempunyai nama unik,
pengangkutan yang sibuk dan tentang Kampus USU sendiri. Barulah aku sedari bahawa di sini lah titik
perkenalan mesra antara kami bermula. Lafenia, Ramadhan, dan Yohana adalah selaku jawatankuasa
pelajar ISCA USU 2023 yang ditugaskan untuk mengiringi kami sepanjang keberadaan kami di Kota
Medan. Sungguh bertuah rasanya dapat berkenalan lebih akrab dengan mereka.

PERTEMUAN LEGASI PELAJAR USU

lafe
nia

ramadhan

yohana

Situasi berada di Lapangan Terbang Antarabangsa Kualanamu

Sesi bergambar bersama-sama tenaga pengajar dan peserta ISCA USU 2023



Kami gembira dapat mengenali sahabat baharu
dari Universiti Teknologi Malaysia (UTM) di
Indonesia. Waktu itu kami baru mendarat di
Lapangan Terbang Antarabangsa Kualanamu
dan alangkah leganya kami apabila melihat dua
susuk wanita berjalan dengan beg sandang
yang telah dilekat dengan satu pelekat yang
tertulis ‘ISCA USU 2023 Participant’ dan
mereka juga adalah peserta dari Malaysia.
Mereka ibarat kakak kepada kami di Indonesia. 

Begitu banyak kenangan bersama mereka di
sana. Mereka adalah Kak Alya, seorang yang
komited menjalankan sebarang tugasan
sewaktu berlangsungnya ISCA USU 2023,
berbakat dalam melukis dan petah berbicara.
Manakala, Uma, walaupun beliau berbangsa
India tetapi tiada sebarang jarak di antara kami,
kami banyak berkongsi idea dan beliau tidak
pernah lokek berkongsi ilmu dengan kami
sepanjang di sana.

PERTEMUAN PERTAMA
BERSAMA SAHABAT UTM

Menikmati makan malam dan suasana malam di sekitar
Jalan Bukit Barisan, Kota Medan

Swafoto beramai-ramai ketika sedang menunggu grab di 
hadapan Wisma International

12

Akhirnya  kami semua berjaya melepasi
pemeriksaan imigresen dengan lancar. Daripada
situasi tersebut, kami memperolehi satu
pengajaran baharu, bahawa, setiap negara
mempunyai kod undang-undang yang berbeza
dan perlu dipatuhi oleh semua pelancong. Kami
juga perlu belajar untuk mengawal rasa teruja
kami di tempat-tempat yang mempunyai
kawalan ketat seperti itu. 

Bas akhirnya  tiba  dan kami pun bergerak ke
‘Wisma Internasional Universitas Sumatera
Utara’. Kami cukup teruja kerana ini merupakan
pengalaman pertama kami dapat menjejakkan
kaki di Kota Medan,  Indonesia. Perjalanan kami
mengambil masa sekitar 45 minit dari Lapangan
Terbang Antarabangsa Kualanamu ke kampus
USU. Sungguhpun kami tidak dapat melihat
dengan jelas panorama Kota Medan kerana hari
telah pun menginjak malam, namun, kami tidak
berasa kecewa, malah, kami tidak sabar menanti
hari esok untuk meneroka kota megah ini lagi.

PENJELAJAHAN KOTA
MEDAN BERMULA

Auditorium USU Tanoto Foundation
merupakan bangunan terbesar di
USU yang berfungsi sebagai
sambutan majlis konvokesyen yang
memuatkan sehingga 1,500 orang.



KAMPUS MERDEKA:
UNIVERSITAS SUMATERA UTARA

02
BAB



Seolah sebuah mimpi, kami telah pun
sampai ke satu tempat yang cukup indah,
sarat dengan aura keilmuan yang terlindung
di sebalik pokok-pokok nan menghijau. Itulah
Kampus USU! Ibarat satu kota yang
menyimpan seribu satu rahsia, ia cukup
sempurna. Kami tidak melepaskan peluang
untuk meneroka kampus ini pada waktu
malam. Dengan penuh semangat, kami
berjalan sedikit menuju ke sebuah francais
kedai runcit terkenal di Indonesia,
Indomaret. Jaraknya hampir 600 meter dari
tempat kami menginap di dalam USU.
Namun, kami sedikit hampa saat mendapati
kedai yang ingin dituju rupanya sudah
berakhir waktu operasinya kerana jam sudah
menunjukan pukul 10 malam waktu
tempatan.

MALAM SETIBANYA DI
KAMPUS USU

Wisma Internasional Universitas Sumatera Utara yang memiliki 18 buah bilik tidur yang digunakan oleh
pensyarah luar negara. Ia juga menjadi tempat penginapan kami sepanjang 10 hari di bumi Medan.



INDOMARET

KAMPUS USU

Kota Medan sudah mulai sunyi, termasuklah fasiliti di Universitas
Sumatera Utara (USU). Namun kami semua merasa agak puas
kerana dapat melihat sekeliling kampus USU sebelum bermulanya
pengembaraan ilmu kami pada esok hari.

KEISTIMEWAAN KAMPUS USU
Kami berpeluang meronda di hampir separuh kampus
USU yang besarnya seluas mata memandang.
Sepanjang 10 hari kami berprogram, kami diminta untuk
berjalan kaki dari tempat penginapan kami untuk ke
tempat program dan dewan yang digunakan adalah di
Dewan Utama Fakultas Teknik dan Dewan Kuliah
Magister Kenotariatan. USU menyediakan laluan
pejalan kaki di setiap jalan di dalam kampusnya.

21

Aula Fakultas Teknik USU adalah tempat majlis pembukaan
ISCA USU 2023

Tari Persembahan Melayu yang memukau mata
dari pelajar Arsitektur Universitas Sumatera Utara

Pohon yang rimbun memberikan suasana redup dan tenang
di Jalan Belakang Pendopo saat berjalan kaki



Pembeza USU yang dikesan berbanding di Malaysia adalah kerana konsep
keterbukaan jalan yang diguna pakai kerana laluan USU boleh digunakan oleh
orang awam. USU juga memiliki 4 pintu masuk utama, maka tidak hairanlah
USU yang gah ini aktif dengan mobiliti dan penduduk setempat yang
berlegar-legar atau menjalani aktiviti seperti bersenam dan beriadah di sekitar
kampus. Suasananya yang damai diperkuatkan lagi dengan deretan pokok-
pokok dan ladang kelapa sawit yang luas di kebanyakan tempat di dalam USU. 

Pepohon rendang sudah ibarat tempat berteduh di USU dan dapat ditemui di
sepanjang perjalanan kami dari satu bangunan ke satu bangunan yang lain di
USU. Maka, tidak hairanlah USU diiktiraf sebagai Kampus Hijau 2023. Pelajar USU
begitu teruja untuk bercerita kepada kami tentang pengiktirafan tersebut dan
kami merasakan mereka benar-benar layak mendapat pengiktirafan tersebut. 

Hampir seluruh kawasan USU dipenuhi dengan pepohon hijau seperti kelapa sawit dan kebun-kebun yang
besar. Ladang-ladang dan kebun-kebun mereka dijaga dan dipelihara dengan baik. Ia kelihatan selamat untuk
digunakan sebagai laluan pejalan kaki. Namun, ia tidaklah membolehkan kami melalui ladang tersebut sesuka
hati. Terdapat satu episod di mana sahabat kami melalui salah satu ladang kelapa sawit dan mereka berdua
didapati demam pada keesokan harinya. Dakwa salah seorang daripada mereka, mereka telah diganggu oleh
entiti tertentu setelah melalui ladang tersebut.

TERSILAP LANGKAH 
DI LADANG KELAPA SAWIT

Pada permulaannya aku dan Syamil tidak
menjangkakan sesuatu akan berlaku. Ia merupakan
hari biasa buat kami kerana perlu bergerak dari
Wisma International, tempat penginapan kami ke
Dewan Kuliah Magister Hall. Tengah perjalanan
Syamil berkata kepada Aku “Jom lah, kita jalan ikut
ladang kelapa sawit, boleh jimat masa dari jalan
jauh. Nak tak? Jom lah” Ketika itu, riak wajah aku
agak risau, “Kau ni, boleh ke kita nak lalu situ, tak
bahaya ke?.” Tanpa berfikir panjang, Aku dan
Syamil tetap meneruskan perjalanan ke Dewan
Kuliah Magister Hall melalui ladang kelapa sawit
untuk ke tempat program.

Masa pun berlalu dan petang pun tiba,
Aku dan rakan yang lain pergi sekitar
bandar untuk mencari santapan makan
malam. Aku tidak merasai apa-apa lagi
ketika itu dan masih boleh bergurau
senda bersama teman-teman. Malam
pun sudah lewat, kami pulang untuk
beristirehat. Ketika itu Aku merasakan
sesuatu di kamar bilik. Sewaktu Aku
berada dalam keadaan berdiri sambil
menyebulungi selimut dan bersembang
dengan Syamil, tiba-tiba aku merasakan
sesuatu melanggar bahagian tepi badan.
Aku berkata kepada Syamil “Eh Syamil,
kau ada tertendang aku ke tadi? Syamil
menafikan hal tersebut ekoran jarak
kedudukan Syamil agak jauh dari aku.
Aku dan Syamil beranggapan itu
hanyalah ilusi kerana terlalu penat dan
kami pun terlelap.

Syamil

Aidil

Suasana pohon--pohon di sekitar kampus 
Universitas Sumatera Utara

Syamil tertidur ketika menunggu makanan di Inter Cafe 

Hari esok pun tiba, aku dan Syamil merasakan bahawa tubuh badan kami kurang sihat, demam panas dan
muntah-muntah. Hari tersebut agak kurang semangat bagi aku, masa berlalu dengan cepat, sudah masuk
waktu Maghrib di Kota Medan. Ketika itu aku dan Syamil mulai merasa badan tidak mampu bergerak dari
katil masing-masing dan selera makan juga berkurang. Dengan bantuan rakan-rakan, mereka membelikan
ubat-ubatan dan makanan kepada aku dan Syamil dan kami hanya banyak beristirehat. 

Syamil kurang produktif seperti kebiasaanya ekoran keadaan
badan yang sedikit panas akibat demam



Selepas kejadian itu, kami menceritakan hal tersebut
kepada teman-teman Indonesia, Ada di antara
mereka menyatakan bahawa ladang itu agak keras
dan mempunyai cerita tersendiri. Namun, tidak
dinafikan sememangnya kebanyakan tempat seperti
corok-corok hutan atau ladang seperti itu, walau di
mana sekalipun, pasti tidak boleh sembarangan dan
perlu berjaga-jaga. Aku mengambil iktibar dari hal itu
walaupun situasi sebenar tidaklah menyeramkan kan
bagi aku dan Syamil pada ketika itu.

Tempat itu tiada orang
lalu lalang dan tidak boleh
sembarangan dilewati

“ “

Sesi perbincangan antara Uma (UTM), Syamil (UiTM), dan Aidil (UiTM) mengenai tugasan yang diberikan ketika program ISCA USU 2023

DARI
TANAH 
AIR
MALAYSIA

Permulaan hari pertama sebagai peserta atas talian
adalah bukan seperti yang yang disangkakan, adrenalinku
membuatkan perasaan berdebar dek kerana ini
merupakan pengalaman pertamaku menyertai sebuah
program antarabangsa. Sejak awal pagi lagi aku sudah
menunggu di hadapan skrin komputer riba sebagai
persediaan kerana menurut tentatif yang diberikan
kepadaku, program akan bermula pada jam 9 pagi waktu
tempatan. Sambil menunggu permohonan diterima
masuk oleh urusetia program melalui aplikasi Zoom,
mataku sesekali memandang ke arah jam, sejenak berasa
hairan kerana waktu bermulanya program belum kunjung
tiba. Seketika kemudian, ada di kalangan pensyarah yang
menyertai program ini secara dalam talian bertanyakan
soalan kepada rakan-rakanku di Indonesia. Rupa-
rupanya ada salah faham yang menghambat kelancaran
perjalanan program ini. 

Dr. Wan Rukiah pensyarah dari Program Seni Bina (UiTM) turut serta
dalam program ini

Dr. Nurbaidura pensyarah dari Program Perancangan Bandar
dan Wilayah (UiTM) turut serta dalam program ini

Sarah merupakan salah seorang wakil pelajar UiTM turut
serta sebagai peserta atas talian 

DR. WAN
RUKIAH MOHD

ARSHAD 
PENSYARAH CFAP243 SARJANA

MUDA SENIBINA

Wakil Malaysia memberikan tanda hormat ketika lagu kebangsaan
Indonesia Raya pada majlis pembukaan

Gambar berkumpulan antara tenaga pengajar pada hari pertama di Dewan Fakultas Teknik

Resah di hatiku dek kerana risau akan ketinggalan
slot pada pagi tersebut hilang kerana rupa-rupanya
terdapat perbezaan masa di antara waktu
tempatan di Indonesia berbanding waktu tempatan
di Malaysia. Program yang telah dirancang
bermula pada pukul 9 pagi waktu tempatan adalah
merujuk kepada waktu di Indonesia, manakala di
Malaysia pula waktunya adalah bermula pada
pukul 10 pagi. Tidak lama kemudian, acara
perasmian pun dimulakan, dendangan lagu
kebangsaan Indonesia yang penuh semangat
membuatkanku tergamam dan penuh kekaguman.



Alang-alang sudah berada di sini, kami mencuri sedikit masa untuk kami berjalan di Fakultas Teknik dengan
dibawa oleh beberapa pelajar Jurusan Arsitektur USU yang peramah dan sopan. Tersergam indah replika
mercu papan tanda ‘FAKULTAS TEKNIK’ di hadapan bangunan arkitek tersebut. Keterujaan kami berterusan
apabila diperlihatkan dengan hasil kerja mereka yang berbentuk tiga dimensi dan tampalan poster-poster
yang menghiasi ruang legar utama fakulti tersebut. Satu hal yang tidak dapat kami lupakan adalah studio
panjang tempat mereka menuntut ilmu. Hal ini kerana ia berupaya  untuk menempatkan ratusan pelajar
dalam satu-satu masa. Tambahan lagi, tempat persembahan hasil kerja mereka juga di asingkan daripada
studio tempat mereka menyiapkan tugasan masing-masing. 

Replika berhadapan bangunan Jurusan Arsitektur di
Universitas Sumatera Utara31



Ruang studio mereka digunakan sepenuhnya sehingga kelihatan tiada langsung ruang yang kosong di dalam
studio! Kami menjelajah hampir sejam sambil memanjat anak tangga fakulti bangunan setinggi dua tingkat
tersebut untuk merasai pengalaman menuntut ilmu di sana. ‘Klikk! klikk!’ kami juga sempat bergambar di ruang
studio itu. Paling menyeronokkan, beberapa staf di pejabat yang beroperasi ketika itu juga teruja untuk
bergambar bersama kami. 

Klik! Klik!
Klik!

Rumah Sakit Gigi dan Mulut, Universitas Sumatera Utara
Antara kemudahan yang ada di dalam kampus USU buat pelajar dan masyarakat sekitar.
Rumah Sakit Gigi dan Mulut merupakan tempat pembelajaran bagi pelajar Kedokteran Gigi 

JELAJAH KOTA LAMA KESAWAN
03
BAB





Jelajah Kota Kesawan
merupakan salah satu aktiviti

yang diadakan sepanjang ISCA
USU 2023. Kami perlu

melakukan kajian tapak atau
lawatan di sekitar Kota Lama

Kesawan selama 2 hari iaitu
pada 4 Ogos dan 7 Ogos.

Kami dibahagikan kepada 4
kumpulan dan berpecah

kepada 4 kawasan dengan
diberi nama Kesawan Right

Atrium, Kesawan Left Atrium,
Kesawan Right Ventrium, dan

Kesawan Left Ventrium. 

Warenhuis telah kosong sejak kebakaran pada 2019 yang
memecahkan bumbung menggunakan bahan kayu.

Pembahagian kumpulan dipecahkan kepada
4 kawasan seperti di dalam gambar

Dr Urlike Herbig Punto Wijayanto
Pensyarah TU Wien,
Austria

Pensyarah Universitas Trisakti,
Indonesia

Sesi gambar berkumpulan setelah selesai menjelajahi
Kota Lama Kesawan pada hari keempat

Keadaan semasa ketika berada di dalam bangunan Pos Bloc Medan

Bangunan Pos Bloc Medan Jendela Tjong A Fie Mansion

Tempat ini kami perlu lawati sepanjang menelusuri Kota Lama Kesawan untuk melihat dan mengkaji akan
keunikan dan kecantikan bangunan-bangunan lama serta fasad bangunan yang telah dimanfaatkan serta
mempamerkan seni bina zaman kolonial. Kota Lama Kesawan merupakan sebuah tempat bersejarah yang
dijadikan sebagai tarikan utama pelancongan bagi Kota Medan. Firasat kami menyatakan Kota Lama Kesawan ini
agak sama dengan Bandar Georgetown, Pulau Pinang di Malaysia, Ini kerana genius loci tempatan memberikan
kami suasana di Malaysia. Antara kami dapat melihat berapa-berapa orang Kota Medan yang berbangsa India
dan Cina serta pelbagai kaum dan suku. Di Kota Medan juga mempunyai kawasan seperti China Town dan
Indian District.

Gedung BKS PPS di Kota Lama Kesawan, Medan, Indonesia

GEDUNG BKS PPS
Lokasi pertama tempat kami berehat sewaktu makan tengah hari adalah di dalam Gedung Badan Kerja
Sama Perusahaan Perkebunan Sumatera (BKS PPS). Disini kami perlu berjalan sehingga 3 tingkat dengan
menaiki tangga antik, panjang dan berpusing nya. Pemandu pelancong mereka sangat mesra dan tak jemu
bercerita mengenai sejarah kurun awal saat kegemilangan Kota Medan yang membangunkan hasil getah
dan sawit sebagai ekonomi utama Kota Medan dan peralatan perkebunan yang wujud kurun lamanya.
Gedung ini memiliki menara jam yang konon dapat terdengar hingga ke utara Kota Medan. Selain itu, benda
yang menarik mata adalah tingkap kaca berwarna asli jarang ditemui lengkap di Kota Lama Kesawan. Pivot
di tengah membolehkan berpusing 360 darjah ke semua arah.

Museum Perkebunan Indonesia II
Harga Tiket Masuk: IDR 25.000 (RM 7.50)



Kami berasa sangat asyik mendengarkan pencerahan
dan ceritanya daripadanya. Kami juga dapat melihat
setiap alatan untuk perkebunan yang telah dicipta
dengan sangat kreatif di muzium tersebut. Bahkan
terdapat peralatan asal dan bersejarah yang
dipamerkan disini. Kami sungguh teruja dapat
menyaksikan sendiri kesemua peralatan itu. Ini
mengingatkan kami kepada Muzium Padi yang
terdapat di Negeri Kedah yang merupakan tempat
mempamerkan bahan-bahan berkaitan padi yang
melibatkan budaya, penyelidikan dan pembangunan
serta perkembangan teknologi padi.

Jendela di dalam bangunan Gedung Perkebunan

Alat-alatan perkebunan yang digunakan pada suatu ketika dahulu



Perjalanan di Tjong A Fie Mansion, menjadi sebuah
babak penting dalam perjalanan kami di sini. Setelah
menamatkan lawatan di lokasi pertama, kami kembali
berhimpun sebelum dipecahkan menjadi dua kumpulan,
diiringi oleh seorang pemandu pelancong yang setia,
langkah-langkah kami atur untuk menapaki setiap
kawasan dan bilik di dalam bangunan itu, sambil
menggali lebih dalam tentang sejarahnya. Penjelasan
yang disampaikan oleh pemandu pelancong membuka
lembaran sejarah, memahamkan kami tentang
kemegahan Tjong A Fie Mansion. Walaupun terhadap
beberapa pintu rahsia terpaksa kami lewatkan tanpa
disentuh, kisah hidup dan kejayaan Tjong A Fie terpahat
di dalam setiap sudut mansion ini. Di penghujung
perjalanan kami, di hadapan ilustrasi susuk tubuh Tjong
A Fie Mansion, kami berkumpul sebagai sebuah
kumpulan yang menjadi saksi setiap momen berharga
kami disini.

TJONG A FIE MANSION

Keunikan jendela Tjong A Fie MansionGambar Tjong A Fie



Digelar Permata Bersejarah di Medan, dengan mempunyai 2 tingkat dan 35
bilik Tjong A Fie Mansion telah dibina pada tahun 1895 di atas kawasan seluas
8000 meter persegi. Ia merupakan sebuah mercu tanda bersejarah berdaftar
serta berfungsi sebagai sebuah bangunan warisan budaya dan muzium. Rumah
agam ini mempunyai seni bina yang berteraskan elemen-elemen Cina, Melayu
dan Art Deco dalam gaya seni binanya. Rumah agam ini dibina dengan
mematuhi prinsip Feng-Shui. Bilik-biliknya terletak di empat sisi struktur rumah
agam ini yang mengelilingi sebuah halaman terbuka yang besar di tengah-
tengah yang menandakan sebuah Telaga Syurga. Bangunan ini sangat mirip
dengan Cheong Fatt Tze Mansion di Georgetown, Malaysia atau dikenal
dengan The Blue Mansion yang memenangi anugerah Pemuliharaan & Warisan
UNESCO yang berprestij.

Tjong A Fie Mansion Courtyard, Kota Medan, Indonesia

Cheong Fatt Tze Mansion Courtyard, Georgetown, Malaysia

Tjong A Fie Mansion
Harga Tiket Masuk: IDR 20.000 (RM 6.00)



POS BLOC MEDAN YANG TERSERGAM INDAH
Salah satu detik paling berkesan dalam menyelami keindahan seni bina bersejarah di sini adalah ketika kami
berkenalan dengan Pos Bloc Medan, sebuah ruang kreatif yang mengalami transformasi luar biasa selama
lebih daripada enam bulan. Kerjasama gemilang di antara PT. Pos Properti Indonesia dan PT. Ruang Creative
Pos telah berhasil mengubah Bangunan Pejabat Pos Medan yang telah berusia 111 tahun menjadi sebuah pusat
kreativiti yang bercorak multi-fungsi, sambil menarik perhatian pelbagai komuniti kreatif di Kota Medan.

45 Bangunan Pos Bloc Medan di Kota Lama Kesawan, Medan, Indonesia



Bangunan ini, yang kini telah menjadi ikon Kota Medan,
memiliki seni bina yang begitu unik dengan perpaduan
gaya Eropah yang elegan dan ciri-ciri tempatan yang
kental. Melalui metamorfosisnya, Pos Bloc Medan tidak
hanya menjadi ruang publik yang menginspirasi, tetapi
juga menyiratkan keindahan dan kebanggaan sejarah
yang tak ternilai.

Senibina dan hiasan dalaman di Rotunda (Ruang Utama),
Pos Bloc Medan

Suasana ketika waktu makan tengahari di Ruang Maidan
(Amfiteater)

Kotak surat tradisional yang digunakan penduduk medan pada
zaman dahulu di ruang Galeri Muzium Pos 

Gambar kawasan Pasar Hindu di Kota Lama Kesawan



Pasar ini dinamakan sebagai Pasar Hindu kerana terletak di Hindoestraat
(Jalan Hindu), yang didiami oleh etnik India. Kini, kebanyakan kumpulan
etnik India telah berpindah ke Kampung Keling (barat daya Kota Lama
Kesawan), dan kumpulan etnik Cina kebanyakannya menduduki pasaran.
Pasar Hindu merupakan pasar pertama di kawasan Kesawan, dan
kemudiannya, pasar tersebut berpindah ke Pasar Ikan Baru (kini dikenali
sebagai Pajak Ikan Lama), yang ditubuhkan sebagai pasar ikan. Namun,
pada hari ini, Pajak Ikan Lama merupakan pasar tekstil.

Menariknya, sementara perkataan bahasa Indonesia rasmi untuk pasaran
ialah "pasar," dalam bahasa Medan, pasar bermaksud "lebuh raya." Selain
itu, Pajak dikenali sebagai pejabat cukai, tetapi penduduk Medan
mengenali Pajak sebagai pasar.

PASAR HINDU

Becak bermotor (Betor) sebagai salah satu mod pengangkutan di Kota Lama Kesawan

Pelbagai aktiviti jual beli di waktu pagi

Penduduk sekitar memenuhi kawasan
Pasar Hindu

Pasar Hindu kawasan Kota Lama Kesawan

Lawatan tapak di Kota Medan ini merupakan sebuah ekspedisi ilmu yang meninggalkan kesan yang
mendalam bagi kami, sebagai pelajar Seni Bina. Walaupun aktiviti mengumpul data di lapangan mungkin
telah menjadi sebuah rutin bagi kami, namun pengalaman menjelajah Kota Lama Kesawan bersama teman-
teman dari Universitas Sumatera Utara (USU) akan selalu tersemat di dalam jiwa dan raga kami. Ini bukan
hanya sekadar suatu kunjungan lapangan, ia juga sebuah pengembaraan yang menghidupkan kembali
semangat pengetahuan kami dan mengukir kenangan yang abadi dalam perjalanan ilmu seni bina kami.

EKSPEDISI ILMU

Sesi bergambar bersama peserta ISCA USU 2023 dan para pengajar di dalam bangunan Pos Bloc Medan

Sesi bergambar ahli kumpulan, dari kiri Farah (UiTM), Syifa (USU), Arif (USU), Nora (UiTM), Hadif (UiTM) dan Dharmadi (UNIKA)

Dr. Ulrike sedang menerangkan keadaan semasa Kota Lama Kesawan Sesi bergambar Syamil, Aidil, Ikhwan dan Erdina

Sesi berbincang bersama Pak Punto ketika waktu rehat dari kajian lapangan

Dr. Lim sebagai pensyarah pemerhati ISCA USU 2023 bersama Dharmadi (UNIKA)

Sebahagian rakan-rakan dari Medan ketika sesi kajian lapangan di Kota Lama Kesawan

Gambar pemandangan atas Kota Lama Kesawan dari arah barat dengan menggunakan dron



53 Sesi bergambar berkumpulan di hadapan kediaman Tjong A Fie Mansion



KEELOKAN BANDAR
KESAWAN

Keajaiban terletak pada kepelbagaian
reka bentuk bangunan bersejarah yang
memikat, di samping atmosfera
persekitaran yang hidup. Menerobos
kesesakan lalu lintas, pengalaman ini
mencipta keghairahan yang melebihi
bayangan aku sebelumnya.

Aku menjelajahi keelokan Kesawan
dengan penuh kagum semasa
melibatkan diri dalam aktiviti lapangan,
ditemani oleh dron yang telah diimport
dari Malaysia. Perasaanku meluap-luap
ketika aku mengamati kesawan dari
ketinggian, dibayangkan melalui lensa
dron yang membuka perspektif baru
tentang bandar ini. 

Hadif sedang menerbangkan dron ditemani Dharmadi di Lapangan Merdeka

Gambar pemandangan atas Kota Lama Kesawan dari arah selatan dengan menggunakan dron

Sesi bergambar berkumpulan di dalam bangunan Tjong A Fie Mansion

TASTE OF LOCAL
04
BAB



Selamat datang ke Medan, sebuah kota yang tak
hanya memanjakan mata dengan keindahan
alamnya, tetapi juga memanjakan lidah dengan
hidangan-hidangannya yang luar biasa. Kota ini
merupakan syurga makanan utama di bumi
Indonesia, dengan kekayaan rasa yang
mencerminkan campuran budayanya yang
beragam. Daripada hidangan khas Melayu hingga
masakan unik kaum Tionghoa, Medan menawarkan
pelbagai rasa yang memanjakan selera. Mari kita
menikmati sejenak tentang keajaiban kuliner yang
menyelimuti kota ini, di mana setiap suapan adalah
perjalanan rasa yang menakjubkan. 

SYURGA
MAKANAN

Pesawat kami mendarat saat tengah malam mulai menginjak di Kota Medan. Jam seiring
detak yang berdetik, tibanya sebuah bas yang janggal di mata kami bagi membawa kami
ke destinasi seterusnya, Universitas Sumatera Utara. Perut yang berkeroncong
membawa kami ke sebuah kafe. Sayangnya, makanan sudah habis. Kami telah
bersepakat untuk membuat pesanan di aplikasi Gojek demi menenangkan gelora di
perut kami. ‘Tik-tok tik-tok’ makanan pun tiba. Santapan pertama yang kami cicip setelah
mendarat di Kota Medan yang berwarna-warni ini ialah Nasi Ayam Geprek.  

Gojek dulubaru kamu..

GOJEK



Nasi Ayam Geprek, siapa
yang tidak tahu. Ia merupakan
satu hidangan yang sangat
dikenali di pelusuk dunia. Di
Kota Medan, Nasi Ayam
Geprek adalah sebuah
hidangan yang
menggabungkan kelazatan
nasi dan kenikmatan daging
ayam geprek yang pedas dan
begitu terasa di mulut. Daging
ayam yang rangup dan
menyelerakan disajikan
dengan sos sambal yang
meletup, menciptakan ledakan
rasa yang memikat lidah. 

Masih terasa keenakan sambal yang wajib dihidangkan
bersama nasi setiap kali kami menjamu selera. Hampir
kesemua hidangannya dihidangkan bersama sambal
tanpa kuah yang biasanya dihidangkan di Malaysia. Buat
beberapa orang pelajar Malaysia, makanan disini
sememangnya cabaran besar buat mereka. Namun
tidak dapat dinafikan, hampir kesemua daripada kami
sangat mencintai Kota Medan dek kerana kelazatan di
setiap hidangan yang disajikan kepada kami sepanjang
keberadaan kami di sini.

Hidangan pedas sudah dianggap
sebagai sebahagian pada citarasa
keluarga bagi masyarakat Indonesia.
Tidak terkecuali di Medan tempat kami
berkampung. Setiap kali makan,
rasanya hidangan belum lengkap kalau
hidangan kami tiada cili hidup atau
sambal. Tidak hairanlah kalau
Indonesia terkenal akan makanannya
yang pedas di mata dunia. 

CILI HIDUP
PELENGKAP SAJIAN

Nasi Ayam Geprek
Harga: IDR 20.000 (RM 6.00)

Nasi Ayam Bumbu  Gado-Gado



63 Kedai Bakso terkenal di Medan “Bakso Amat Halal” terletak di Jalan Ir. H. Juanda No.112, Kota Medan



Setelah beberapa hari berhempas
pulas menyiapkan segala tugasan yang
diberikan oleh para penceramah, kami
meraikan hari kegembiraan kami
dengan santapan Bakso yang enak
dan lazat. Bakso, yang merupakan
sebuah hidangan legenda Medan,
adalah seni kulinari atau masakan yang
telah memukau hati generasi demi
generasi. 

KAMI DAN
BAKSO

Dalam cita rasa yang begitu khas, bakso Medan adalah
campuran daging lembu yang lembut dan kenyal, disajikan
dalam kuah sup yang kaya dengan rempah ratus. Rasanya
yang menyelerakan dan sedikit pedas menjadikan setiap
suapan sebagai sebuah pengalaman rasa yang tidak
terlupakan. Di setiap gerai bakso, terdapat kisah warisan
kulinari yang berkembang bersama Kota Medan. Bakso
bukanlah hanya sebuah sajikan ia adalah simbol kehangatan
dan keramahan masyarakat Medan, yang menyajikan
hidangan lazat ini dengan penuh senyuman. Bagi pencinta
penjelajahan rasa, bakso Kota Medan adalah sebuah destinasi
yang ideal untuk menjelajahi kekayaan kulinari yang pastinya
menggoda selera.

Apapun makanannya,
minumannya Teh Botol Sosro

Mie Ayam
Harga: IDR 30.000 (RM 7.00)

“ ”



KOMUNITAS KOTA MEDAN
05
BAB





Kami dapat merasakan kegembiraan mereka dalam menerima kehadiran kami
melalui sambutan hangat yang diberikan semenjak saat ketibaan kami di sini.
Keriangan kami melonjak ketika diraikan oleh rakan-rakan dan para penganjur di
USU. Sejak awal pertemuan, setiap senyuman daripada kami dijawab dengan
senyuman manis, setiap soalan kami diterima dan dijawab dengan ramah. Suasana
persahabatan yang terbina sejak pertemuan pertama kami di sini menciptakan
ikatan istimewa di antara kami dan komuniti USU.

PERTEMUAN PERTAMA KAMI

Sesi bergambar di hari pertama melangkah ke
kota lama Kesawan, Medan, Indonesia.



Beginilah kehangatan kasih yang
begitu besar daripada mereka,
memupuk perasaan yang membuat
kami tidak mahu melepaskan
peluang berharga bersama mereka
meskipun hanya untuk satu malam
di Kota Medan. Bertentang mata
dengan mereka, setelah minda
bekerja keras sepanjang hari untuk
lawatan lapangan dan menganalisis
tapak-tapak warisan, adalah sebuah
pengalaman yang penuh makna.
Keakraban dan kasih sayang
daripada mereka membuatkan
setiap usaha pencarian ilmu yang
dilakukan di siang hari terbayar
dengan rasa puas yang mendalam
di waktu malam di Kota Medan.

Sebahagian rakan-rakan dari Indonesia sepanjang lawatan lapangan bersama mereka
68

Bersama kontraktor projek revitalisasi Kota Lama Kesawan dan rakan - rakan Indonesia



IBARAT SATU KELUARGA

69 Sesi bergambar bersama penduduk di Kota Lama Kesawan diikuti dengan pensyarah dan
penceramah ISCA USU 2023



Kami dibahagikan kepada beberapa kumpulan di sini untuk menyelesaikan tugasan yang diberikan.
Maka,  kami banyak menghabiskan waktu bersama, dan keakraban di antara kami membentuk
hubungan persahabatan layaknya sebuah keluarga. Masa yang kami lalui bersama-sama terukir kemas
dalam ingatan kami, Mereka bukan hanya sekadar rakan, tetapi juga kakak dan abang kami sewaktu
menempuh cabaran di kota yang pesat membangun ini. 

Kelihatan Dr. Isnen (USU) sangat serius dalam memberi tunjuk ajar ketika

kajian lapangan di Kota Lama Kesawan



Saat kami melintas jalan raya di Kota Lama Kesawan yang sibuk, para peserta dari universiti
tempatan yang di hadapan untuk menjaga kami. Dalam soal makanan, merekalah yang
mengambil berat tentang selera kami, perihal hala tuju kami di Kota Medan, mereka memberikan
penerangan kepada kami dengan teliti. Bagi kami, mereka menjaga kami seperti menatang
minyak yang penuh, memberikan sokongan sepanjang perjalanan kami di sini. Kami sangat
merindui mereka, dan kenangan indah bersama-sama akan selalu terpatri di dalam hati kami.
Tidak sedikit daripada kami yang mengalirkan air mata pada saat terakhir kami bersama mereka.

Saat melintasi Jalan Balai Kota menuju Lapangan Merdeka ke tempat berkumpul



Komuniti di Kota Lama Kesawan semuanya baik dan ramah. Kebanyakan
mereka mudah melemparkan senyuman manis apabila berjumpa dan
berkomunikasi dengan orang lain, terutamanya apabila mereka tahu 'orang luar'
datang ke tempat mereka. Mereka lebih mesra dengan senyuman dan juga
berbudi pekerti. Mereka sangat mesra dalam berkomunikasi dan melayan kami
dengan baik supaya kami berasa selesa dan seronok serta mempunyai
pengalaman yang indah sewaktu berada di sana.

Bersama Pak Yudha Irawan, salah seorang pensyarah
jemputan di universiti ternama iaitu Universitas Indonesia.



WISATA KOTA BERASTAGI
06
BAB





Hari ke-10, yang juga hari terakhir kami di Kota Medan, diisi dengan
pengalaman yang mengagumkan di di Kota Berastagi, Kabupaten
Karo, Deli Serdang, Indonesia. Perjalanan kami dimulakan sejak pukul
6 pagi, menaiki bas yang telah disiapkan oleh pihak universiti untuk
membawa kami ke destinasi yang penuh keterujaan ini. Kota Berastagi,
kawasan yang menjadi tumpuan baik bagi para pelancong maupun
penduduk setempat. Berastagi menawarkan keindahan yang
mengingatkan kami kepada pesona Cameron Highlands di Malaysia. 

Pemandangan Pegunungan Bukit Barisan yang membentang sepanjang 1.650 KM dari hujung utara (Aceh)
sampai hujung selatan (Lampung) di Pulau Sumatera.



Sebelum meneruskan perjalanan ke Kota Berastagi
yang mengambil masa 2 jam, kami berhenti di
Penatapan, sebuah kawasan wisata yang memiliki
banyak kedai makanan dan pilihan kami jatuh di Café
FC Barcelona yang menerapkan konsep pasukan bola
sepak dunia. Perjalanan ke Kota Berastagi menjadi
sangat menarik dan bermakna apabila bukan hanya
pelajar para Malaysia yang terlibat tetapi juga
beberapa pelajar Indonesia seperti Universitas
Sumatera Utara dan Universitas Katolik Santo
Thomas. Sewaktu di kedai makan, kami telah
mencuba sebuah menu yang tidak terdapat di
Malaysia seperti mee sup segera.

SARAPAN PERTAMA
DI KOTA BERASTAGI

77

Gambar berkumpulan antara pelajar Malaysia dan Indonesia ketika berhenti di sebuah kedai makan untuk sarapan pagi

Rakan-rakan Indonesia sedang menikmati sarapan pagi

Anis (kiri), Nora (tengah), Zureen
(belakang) dan Dinda (kanan) bergambar

bersama di kawasan Berastagi



79

Ketika berehat di Penatapan dalam
perjalanan ke Pasar Buah Berastagi Kami
mencuba jagung bakar manis. Kelihatan
seperti sajian ringkas, bukan? Tetapi
rasanya tidak seringkas yang
dibayangkan! Tidak disangka sungguh
enak rasanya. Jagung Bakar di sini bukan
sekadar setongkol jagung bakar yang
disalut mentega tapi yang menjadikannya
istimewa ialah ia turut diselaputi dengan
rempah ratus pedas sebagai penambah
rasa. Rasanya juga tidak mengecewakan
dan kami yakin bahawa kami tidak akan
dapat merasa perasa yang seperti ini di
tempat lain. 

Jagung Bakar Manis
Harga: IDR 10.000 (RM 3.00)



Ada juga pelbagai menu lain
yang disediakan seperti roti
bakar, mie goreng, dan mie
kuah sebagai sarapan kami di
sana. Tidak salah tempat
perhentian kami untuk berhenti
bersarapan pagi di Kota
Berastagi ini, kerana hampir
kesemua sajiannya benar-benar
menambat jiwa.

Mie Kuah
Harga: IDR 15.000 (RM 4.50)

Teh Susu Panas
Harga: IDR 5.000 (RM 1.50)

Nora dan Hadif bergambar dengan Dr. Lim sebagai kenangan berlatar
belakangkan bukit-bakau yang hijau

Gambar berkumpulan antara pelajar Malaysia dan pelajar
Indonesia ketika menunggu makanan

Ikhwan (UiTM) berasa gembira selepas menikmati air kopi panas

Farah (UiTM), Ayuni (UiTM), Uma (UTM), dan Alya (UTM) ketika
menunggu makanan.



82

Alya (UTM) dan Ryan (USU) menikmati makanan bersama rakan lainnya di Cafe FC Barcelona.

Chloe (USU) sedang menikmati Pop Mie Kari Ayam yang panas.



83 Keadaan semasa kedai atau gerai di Pasar Buah Berastagi
yang menjual barangan cenderahati lokal.

Cari apa
dek?!

Sini liat-liat
dulu dek!!



Detik-detik akhir di Kota Berastagi menjadi
penutup yang indah buat perjalanan kami di
Sumatera Utara. Suasana yang sejuk dan segar
memberikan daya tarikan tersendiri, kami juga
tidak melewatkan peluang untuk membeli
beberapa cenderamata sebagai kenang-
kenangan yang akan kami bawa pulang ke
tanah air tercinta. Destinasi yang memikat ini,
dengan keindahan alam dan kehangatan
interaksi bersama penduduknya, meninggalkan
kesan mendalam dalam setiap langkah
perjalanan kami di Sumatera Utara.

Selepas sarapan bersama, kami terus ke lokasi utama
kami iaitu Pasar Buah Berastagi. Sebuah kawasan
tanah tinggi yang menjadi salah satu tumpuan utama
pelancongan. Terdapat pelbagai aktiviti yang boleh
dilakukan di sana, antaranya aktiviti jual beli dan
aktiviti menunggang kuda. Setelah sampai, kami
diberikan beberapa waktu untuk melakukan apa-apa
saja di sekitar Pasar Buah Berastagi ini. 

Keadaan semasa ketika berada di kedai penjualan
cenderahati di Pasar Buah Berastagi.



Sungguh pantas pergerakan
salah seorang daripada kami,
Nora yang tidak melepaskan
peluang untuk menunggang
salah seekor kuda di situ. Boleh
dikatakan Nora menunggang
kuda dan bersiar-siar di sekitar
Pasar Buah Berastagi dalam
keadaan hujan yang renyai dan
tiupan angin yang lemah lembut
serta bergambar bersama kuda
yang bernama Tania. Ia menjadi
satu pengalaman yang tidak
dapat dilupakan. Dalam pada
masa yang sama, rakan-rakan
yang lain memulakan aktiviti
membeli belah segala jenis
buah tangan untuk dibawa
pulang ke Malaysia. 

Kelihatan Nora sangat gembira bersama Tania
(kuda tunggangannya).

Tunggang Kuda
Harga: IDR 50.000 (RM 15.00)

Buah Tangan 
d a r i

BERASTAGI
KOTA



Salah satu buah tangan yang menarik perhatian adalah baju-baju yang dijual di sini yang membawa identiti
Kota Berastagi itu sendiri. Terdapat juga barang-barang lain seperti rantai kunci, topi serta aksesori lain.
Buah-buahan dan pokok-pokok bunga juga ada dijual di sini. Para penjual juga begitu ramah melayan telatah
kami sepanjang disana. Ada juga penjual yang fasih berbahasa Melayu dan memberikan kami potongan
harga yang cukup lumayan. Hampir semua daripada kami, membawa pulang satu plastik besar buah tangan
dari Kota Berastagi ini.

Selesai selesai membeli, kami bergerak pulang menaiki bas dan memulakan perjalanan untuk ke Lapangan
Terbang Antarabangsa Kualanamu. Hampir tamat sudah pengembaraan ilmu kami di Kota Medan, Indonesia.
Semua peserta dari Indonesia mengiringi perjalanan kami ke lapangan terbang untuk memberikan salam
terakhir setelah 10 hari kami bersama. Apabila sampai saja di lapangan terbang, kami semua memunggah
bagasi masing-masing untuk memasukkan barang-barangan yang dibeli di Kota Berastagi tadi. Perjalanan
kami amat lancar, dari pagi hingga ke petang ketika berada di lapangan terbang.

Senyuman manis dari Dr. Lim
ketika aktiviti membeli

cenderahati di Kota Berastagi

Gambar berkumpulan peserta dan ahli jawatankuasa program ISCA USU 2023 ketika lawatan ke ladang strawberi, Pancake Awan Berastagi

Gambar berkumpulan antara pelajar Malaysia dan pelajar Indonesia Barisan peserta dari UNIKA ketika berada di Kota Berastagi

Gambar berkumpulan pelajar perempuan Universitas Sumatera Utara (USU)

Dr. Lim (UiTM) gembira memberikan lambaian kepada dron yang diterbangkan oleh Hadif



NUKILAN ILMIAH DAN ANUGERAH
07
BAB





Pada sesi pertama pembelajaran pula,
kami terlebih dahulu diberikan
pencerahan oleh Pengarah Program
ISCA USU 2023, Dr Isnen Fitri,
bahawasanya warisan merupakan pusaka
dari zaman silam, yang kita nikmati dalam
kehidupan hari ini, dan yang akan kita
sampaikan kepada generasi-generasi
akan datang. 

Ia bagaikan muka-muka halaman sebuah novel kehidupan,
penuh dengan cerita dan pengalaman yang membentuk
perjalanan kita melalui masa lalu. Seperti dalam setiap babak yang
menarik dalam novel, warisan ini memberikan makna dan latar
belakang kepada identiti kita. Kami kagum dengan penjelasan
yang cukup bermakna itu, seolah kecintaan terhadap warisan
berputik kembali di dalam jiwa dan raga kami saat mendengarkan
percerahan Dr. Isnen tempoh hari.

“Anda tidak boleh
hanya melihat satu
bangunan sahaja,
anda juga perlu

melihat persekitaran
dan unsur-unsur

warisan yang tidak
ketara”

Dr. Isnen (USU) memberi ucapan ketika sesi pembelajaran bermula

Gambar berkumpulan pada hari pembukaan ISCA USU 2023

Dr. Ulrike (TU Wien), Dr. Salmina (USU), Dr. Isnen (USU), dan Dr. Lim (UiTM) ketika
sesi bergambar berkumpulan

Dr. Urlike memberi respon kepada pensyarah USU
setelah selesai program ISCA USU 2023

Hari - hari kami dipenuhi
dengan pelbagai ilmu yang
bermanfaat serta keriangan
ketika belajar. Bukan kerana
suasana dan jadual yang
fleksibel, malah tenaga
pengajar atau pensyarah yang
cukup berfikiran terbuka dan
memenuhi kehendak kami
ketika belajar turut memberi
semangat kepada kami
sepanjang program ini
berlangsung.

Poster program ISCA USU 2023 berserta tenaga pengajar

Paparan skrin atas talian ketika program ISCA USU 2023 sedang berlangsung

Sepanjang International Summer Course Architecture
Universitas Sumatera Utara 2023 berlangsung, proses
pembelajaran yang digunakan adalah secara hibrid iaitu
secara dalam talian dan juga bersemuka. Bagi
pembelajaran secara hibrid dengan menggunakan
platform ‘Zoom’ ia telah memberikan pengalaman
belajar yang menyenangkan dan serba menarik. Para
peserta  tidak hanya menikmati interaksi secara
langsung dengan penceramah, mereka juga diberi
tunjuk ajar secara terus sewaktu kajian lapangan
dijalankan. Teman-teman sekelas ruang maya juga
bersikap dinamik. 

PROSES PEMBELAJARAN
Dapat dirumuskan bahawa kursus ini telah dihadiri
secara global seramai 78 orang pelajar dari
Malaysia (UiTM dan UTM), Indonesia (USU,
UNIKA St. Thomas, Universiti Bung Hatta,
Universiti Trisakti, dan Ikatan Arsitek Indonesia),
Singapura (NUS), East-Timor (The Universidade).
da Pas), Sudan (Kolej Sains dan Teknologi Al-
salama dan Universiti Khartoum).



Paparan skrin program sepanjang 10 hari yang dibentangkan oleh Dr. Salmina

Paparan skrin ketika sesi pengenalan ISCA USU 2023 dan studi
kausus Kota Lama Kesawan

ISCA USU 2023 banyak memberi pendedahan terutamanya dalam konteks mengenalpasti potensi sesuatu
kawasan sebagai tempat yang mempunyai nilai sejarah, budaya, bentuk bangunan dan keunikan tersendiri
berdasarkan hasil tinggalan sejarah. Salah satu bahagian yang diberi pendedahan kepada kami yang merujuk
kepada teknik ‘Cultural Mapping’, ‘Digging 4 Data’, ‘Cultural Heritage Management’ dan banyak lagi
pembentangan lain daripada panel-panel jemputan yang membuka mata kami akan kaedah yang dijalankan.
Kaedah dan teknik tersebut adalah sangat penting terutamanya dalam mengiktiraf sesebuah kawasan
berdasarkan “Historic Urban Landscape (HUL): Quick Scan Method”.

TEKNIK PENGENALPASTIAN SEJARAH

Sesi bergambar di dalam Aula Magister Hall USU setelah selesai pembelajaran pada hari ke-3

Nora (UiTM) dan Hadif (UiTM) tekun dalam menyiapkan tugasan berkumpulan

Sesi bergambar pelajar Malaysia selepas selesai kuliah

Kami dapat merasakan kebebasan dan fleksibiliti saat
belajar secara di dalam talian. Penggunaan teknologi
moden memperkaya pengalaman pembelajaran kami
dengan menyajikan bahan-bahan pembelajaran yang
menarik dan relevan melalui platform dalam talian.
Diskusi berkumpulan dan projek yang melibatkan
kolaborasi tidak hanya memperkuat pemahaman
konsep, tetapi juga memupuk keterampilan sosial dan
kerjasama sesama ahli kumpulan. Dengan suasana
belajar yang inovatif dan teratur, pembelajaran secara
hibrid di International Summer Course Architecture
USU 2023 tidak hanya memberikan pengetahuan
yang berharga, tetapi juga menghadirkan keterujaan
dalam setiap langkah pembelajaran kami.

Kami berpeluang mempelajari lebih mendalam
berkaitan ilmu Historic Urban Landscape Approach
(HUL). HUL adalah suatu pendekatan yang
dikembangkan oleh UNESCO untuk memahami dan
mengelola warisan kota dalam konteks perubahan
bentuk mahupun pembangunan. Terdapat empat skop
kajian yang tercakup di bawah teknik ini, antaranya ialah
Pemetaan Budaya (Cultural Mapping), Penggalian
Data (Digging4Data), Kaedah Pemeriksaan Pantas
HUL (HUL-Quick Scan Method) yang membantu
menjimatkan kos dalam penggalian data namun masih
melibatkan pelbagai perspektif, dan akhir sekali,
Pengurusan Warisan (Cultural Heritage
Management) yang menceritakan cara administratif
dalam mengawal dan mengelola sejarah dengan bijak
untuk jangka masa panjang. 

Dr. Isnen Fitri (USU) dan Dr. Salmina Wati Ginting (USU) turut serta memberi penerangan ketika sesi pembelajaran berlangsung

PENDEKATAN 

LANDSCAPE
HISTORIC URBAN



Dengan gabungan keempat-empat
skop kajian ini di bawah kaedah
Historic Urban Landscape
Approach, kami di Medan telah
mempelajari teknik-teknik
menjalankan pendekatan yang
holistik dan terperinci untuk
menyelami serta menghargai
sejarah Kota Medan dan Bandar
Kesawan dengan lebih baik, sambil
mengenal pasti cara mengatasi
cabaran-cabaran semasa
pembangunan bandar.

Wakil pelajar dari Universitas Sumatera Utara (USU)

Kelihatan beberapa peserta sedang bersedia bagi sesi kuliah seterusnya

Adalah penting dalam mengumpul dan menganalisis data sejarah untuk menyatukan faktor ke dalam proses
perancangan sesuatu bandar. Bagi untuk mendapatkan hasil daripada hasil pembelajaran, teknik ini
merupakan salah satu ilmu yang perlu kami pelajari,  Teknik ‘Digging 4Data’ adalah satu cara dan pengurusan
dalam pengumpulan data sejarah. Tujuannya adalah untuk menyokong lagi hasil kajian terhadap persekitaran
seperti bangunan, perancangan bandar, landskap, infrastruktur dan banyak lagi. Hasil dapatan dari tajuk teknik
‘Digging 4Data’ sepanjang program ini, kami mempelajari cara yang lebih sistemik dalam mengumpulkan
data sejarah. 

TEKNIK DIGGING 4DATA DAN CULTURAL MAPPING

Sesi pembelajaran tentang teknik Digging4data yang disampaikan oleh Dr. Huib Akihary secara atas talian

Melalui syarahan dan pembentangan dari Dr. Huib Akihary pada
hari kedua berlangsung, Beliau yang merupakan ahli sejarah seni
bina mengemukakan enam langkah teori penyelidikan dalam
pengumpulan data bagi teknik ini kepada kami. Antara enam
langkah yang kami pelajari ialah:-

1) Kenalpasti soalan penyelidikan
2) Mengenalpasti koleksi bahan dan rujukan
3) Koleksi bahan dan rujukan yang digunakan dan kenapa
4) Cara penggunaan rujukan
5) Mentafsir rujukan
6) Memfailkan dan merujuk sumber dan data.

Penjelasan langkah demi langkah ini adalah bentuk ringkas kaedah
penyelidikan yang digunakan dalam penyelidikan sejarah seni bina.

Sesi soal jawab diadakan selepas slot syarahan dari panel

Farah (UiTM) dan Uma (UTM) sedang berbincang ketika sesi soal jawab

Nora saat menanyakan beberapa soalan kepada panel

Ikhwan (UiTM) dan ahli kumpulannya sedang membentangkan hasil kerja Cultural Mapping kepada  Dr. Ulrike

Sesi kritik sedang dijalankan ketika pembentangan bersama Dr. UrlikePeserta ISCA USU 2023 yang sedang sibuk menyiapkan tugasan

Ilmu lain yang dapat kami pelajari adalah dari
segi pengurusan warisan, ia bertujuan bagi
memelihara dan mengkaji warisan Indonesia.  
Di Indonesia, Peraturan Menteri Pekerjaan
Umum dan Perumahan Rakyat Nomor 19
Tahun 2021 tentang Panduan Teknikal
Pengurusan Bangunan Warisan Budaya
merupakan panduan utama bagi
pengurusan warisan. Ia menjadi asas bagi
satu kajian yang merangkumi tujuan,
objektif, dan skop, serta piawaian
pemeliharaan, proses perancangan dan
pelaksanaan pemeliharaan. Melalui usaha
yang dilakukan dalam melindungi dan
memelihara warisan negara mereka ia telah
menunjukkan tingginya tingkat cinta dan
dedikasi terhadap warisan budaya di negara
mereka, Indonesia. 

PENGURUSAN WARISAN

Erdina (UiTM) sedang membentangkan hasil kerja kumpulannya

Erdina (UiTM) bersama Nailah (USU) dalam sesi perbincanganAlya, Syamil, dan Erdina sedang dalam perbincangan

DI antara barisan ahli jawatankuasa pelajar bagi program ISCA USU 2023
Anis (UiTM) dan ahli kumpulan sedang fokus menyiapkan 

kerja berkumpulan

Gambar bersama-sama ketika tamat sesi pembentangan akhir di dewan kuliah utama

PEMBENTANGAN TUGASAN AKHIR

Sesi bergambar beramai - ramai setelah selesai pembentangan tugasan akhir di Aula Magister Hall USU

Persediaan ketika sesi pembentangan tugasan akhir

Sesi pembentangan akhir dihadiri oleh beberapa
stakeholder, aktivitis, LSM, lembaga pemerintah,
akademisi, dari kerajaan tempatan Kota Medan
yang memberikan penilaian, dan pertanyaan
kepada peserta. Antara penilai tersebut adalah Dr.
Ulrike (TU Wien), Fahrul (Dinas Pekerjaan Umum),
Sulastri Manik ST, M.Sc  (BAPEDDA), Ir. Soehardi
Hartono M.Sc (Presiden ICOMOS Indonesia), Sri
Shindi Indira, ST., M.Sc (Direktur Eksekutif
Beranda Warisan Sumatra), Veronica Hutagalung
(Tjong A Fie), dan perwakilan Dinas pendidikan
dan kebudayaan.

Deli Maatschappij or now known as PTPN IX was
founded in 1910 by D Barandse as a tobacco cultivation
company with a concession to the Sultanate of Deliin
Sumatra, Dutch East Indies (now Indonesia). 

This building was the center of a Dutch bank in Medan
called De Javasche Bank. The office was opened on
July 30, 1907 along with the Tanjung Balai and Tanjung
Pura Branch Offices. 

This building was formerly a musholla located within the
hotel area. after a few years it was developed by the
hotel into a mosque. 

Old City Hall is the kilometer zero in Medan. The
building was originally built for De Javasche Bank then
purchased by the Medan city government. The bell was
donated by Tjong A Fie House in 1913. 

This building is located on Jalan Balai Kota and right
next to Medan's Old City Hall building. The Transitional
European style with buildings dominated by white. 

1910
Barandse

1907

1898
Herman De Boer

1900
Herman De Boer

1929
Van Oywend

1908
C.Boon

PTPN IX
Deli Maatschappij Head Office

Bank Indonesia
De Javasche Bank

Grand Inna Hotel
De Javasche Bank

Bank Mandiri
Netherlands Trading Company

Grand City Hall
Gementee Raadhuis

Mesjid Al-Hasanah
Musolla 

Hulswit $ Ed Cuypers

This hotel was owned by the Dutch which fell to the
Indonesian Government after the independence period.
Then the hotel was named Hotel Inna Dharma Deli and
Now the name is Grand Inna Medan Hotel. 

G1RIGHT ATRIUM 
OF KESAWAN AREA
HISTORY

Frequent Car

Frequent Car

Existing Bus Stop

Local Pathway

Tourist Pathway

Semi Private Road

LEGEND

The road accessibility for local and
tourist is easily access. There are many
routes thatcan lead to the heritage building in
Kesawan.

There are several problems based on
social aspect such as a lot of garbage
is disposed of from residential areas,
many Construction Area and
Pollution, etc. 

L I M I T A T I O N
5 0 0

P E R S O N  

Several oppurtunitiesthat can be developed
for placemaking :

M U S H O L L A
1 9 0 0

Place district serve as focal points, 
Green concepts, The abandoned building can be
develop as tourism heritage

OPPORTUNITIES VISION 
Connectivity between historical urban areas
with businesses for economic growth and
combine housing heritage solutions that
enhance social interactions in the city.

PRINCIPLES

G1

Maintaning the
authencity

Heavy Congestion

Construction
make noise and
pollution

Garbage in River

Proper Pedestrian
Infrastructures 

Confusing Access
Mosque as Heritage

Abandoned BuildingTrafic City Equipment
and Green Space

Implementing proper
traffic management 

Optimize the potential
of Deli river 

Develop a tourism
heritage

Creating wide sidewalk

Paths ; Purposeful routes that celebrate the
historical significance of the area while
facilitating experiences. Landmark ; As
distinctive points of reference that enhance
the legibility and identity of the area. Nodes ;
24 Hours operation stall- Vital focal

meaningful interactions and

points that hold cultural or historical
significance, acting as hubs of activity and
interaction. 
Connectivity 

RECOMMENDATION

CHALLENGES

Green Space

Before

Zoning of
Level Building

After

Zoning of
Function Building

Place district serve
as focal points

; Accessibility- Pedestrian
walkways in placemaking within a heritage
urban
purposeful 

landscape involve creating
theroutes that celebrate 

historical significance of the mosque area.

RIGHT ATRIUM 
OF KESAWAN AREA

Deli's River Waterfront

Establishing aImplementing Heritage
Heritage Trail Tactical Urbanism

River Walkway
Serve

Panel pembentangan kumpulan 'The Right Atrium' Kesawan

Occupied

Not occupied

LOW

MODERATE

HIGH

VERY LOW

LOW

MODERATE

HIGH

VERY HIGH

Commercial

Worship

Service

Under Development Area

Residential

R1: Jalan Balai Kota
R2: Jalan Putri Hijauh

R5: Jalan Prof H. M. Yamin
R6: Jalan Putri MerakJingga

R3: Jalan PulauPinang R7: Jalan PerintisKemerdekaan
R4: Jalan Bukit Barisan R8: Jalan Jawa

R9: Jalan KeretaApi

Medan Railway Station, also known as
Medan Kota Railway Station, is a historic
railway station located in Medan, the capital
city of North Sumatra, Indonesia. It holds
significance as one of the oldest railway
stations in Indonesia and has
played a crucial role in the region's
transportationanddevelopment.

Merdeka Square is a square in the city of
Medan, North Sumatra, Indonesia. It is
located in the Kesawan area, right in the city
center, and is the zero point for Medan City
as determined by the Medan city
government.

Pos Bloc Medan is a public creative space
that underwent renovation for more than six
months. The collaboration between PT Pos
Properti Indonesia and PT Ruang Kreatif Pos
succeeded in transforming the 111-year-old
Medan Post Office Building into a multi-
functional creative hub that is attractive to
various creative communities. Pos Bloc
Medan offers a building area protectedas a
Cultural Heritage Building.

The Kesawan area in Medan, Indonesia,
holds significant historical and cultural
significance. It is known for its colonial-era
architecture, reflecting the city's past as a
Dutch colonial trading post. The area is 
characterized by beautiful heritage

buildings, many of which feature a 
combination of Dutch and Malay 
architectural styles.

SYAMIL ERDINA UMAMAGESWARY DINA FARHAN SALSA NAILAH ERWIN ILYA DINI MARWA FITRI

Panel
pembentangan
kumpulan 'The
Left Atrium'
Kesawan - Panel
yang mendapat
anugerah
Kumpulan
Terbaik! 

Panel pembentangan kumpulan 'The Right Ventrium' Kesawan 

Medan

I N T R O D U C T I O N M A P P I N G

Since the  Nether lands  colon ia l  e ra ,
the  Kesawan area  has  been used as
a  t rad ing area  that  i s  qu i te  busy

v is i ted  by  var ious  t raders  f rom a l l
over  the  wor ld .  As  a  t rade and

commerc ia l  center ,  many bu i ld ings
and s t ructures  were  bu i l t  in  the

Nether lands  s ty le  to  express  the i r
co lon ia l  Nether lands  eng ineers  were
also  ins t rumenta l  in  des ign ing and
const ruct ing  bu i ld ings  by  combin ing
European arch i tectura l

power  and dominance .
andarch i tects  

e lements  and loca l  t rad i t ions ,  c reat ing  a  d is t inct ive
Nether lands  colon ia l  a rch i tectura l
s ty le .

RESTAURANT/EATERY AREA

SHOP

SHOP + HOUSE

HOUSE

STORAGE

OFFICE

HOTEL

WORSHIP PLACE

EDUCATIONAL FACILITY

MUSEUM

EMPTY

1 - STOREY BUILDING

2 - STOREY BUILDING

3 - STOREY BUILDING

4 - STOREY BUILDING

>4 - STOREY BUILDING

INTEREST AREA

OCCUPIED

UNOCCUPIED

CIRCULATION 

OFFICE

MUSEUM

RELIGION

RESIDENTIAL

COMMERCIAL

EDUCATION FACILITY

commercial
+ residential

3 -storey building dominates the area due to the renovation of facades by
the owner. It is clearly contrasted with the original floors of the building
which are two and three storey. This resulted in changes in the skyline. 

In the 80's the shops at "pajak ikan lama" were mostly owned by Arabs
and Indians, but at this time the shops at "pajak ikan lama" were mostly
owned by Chinese, only a few shops are owned by locals, pakistanis, and
Indians.

Kumango Road and Guangzou Road areas are a one-way street.
These two areas can become a vehicle rotation area, in which
Kumango Road is the entrance and Guangzou Road is the exit. 

There are two areas that prone to traffic jams (overcrowded).
Perdagangan Road is commercial area business which focuses on
textiles. or called Textlies District.

While on Kereta Api Road, vehicle frequency rate on that area is
high because it is a one-way access road to M.T. Haryono Road

Text i le  D istr ict

Archi tectural  
Social  Cultural

1930

2013

2016

2009

HISTORY OF
TJONG A FIE Jian on the main building of Rumah

Tjong A Fie is placed along the
transverse axis and longitudinal,
arranged repeatedly, which form

spaces with different functions,
that is; 1) hall space that functions
as a space guest and ancestral hall

on the first floor, as well as the
dance hall and deity worship hall

a
functioning pavillion (ting). as a
bedroom that flanks the space

ancestor worship

at second floor; and 2) 

The open-air "Well of Heaven"
courtyard, one can see into the

inner sanctum towards the family
temple. The courtyard at Tjong A
Fie's mansion became ideal space
that maintains harmony between

the
courtyard becomes where light

enters and carries air health for the
occupants. Besides that, courtyard

becomes a representative space
relationship between humans and

their ancestors his god .

nature and people, because 

The concept of traditional Chinese
the

concept of orientation of the Tjong
A Fie House site. Tjong A Fie's

house faces the West Power with
orientation towards Sungai Deli is

Feng-shui
concept. The river is interpreted as

a red peacockwhich brings good
luck.

cosmology is applied on 

suitable principle of 

Axis planning on Tjong A Fie's
house is located in the ancestral
worship space the first floor of the
building and the deity worship
space at then two buildings as the
main space and placed in the
center of the main axis. temporary
other supporting spaces are placed
in left, right, front, and back sides
of the array whole

Building Axis

Courtyards( Dao Philosophy) Spatial Orientation Building Axis

Medan City
North Sumatra

I N D O N E S I A

W h y  T h e  B u i d l i n g  W a s
C r e a t e d ?

A GIFT FOR HIS
BELOVE WIFE

 

A R C H I T E C T U R E  S T Y L E

Chinese, Malay & 
Art Deco

 

B u i l d i n g  P r i n c i p l e

Feng-Shui
 

M a n a g e d  B y :

Mr. Fon Prawira

Tjong A Fie Mansion
MuseumWins Awards

Won the Purwakalagrha Museum
Awards in the Engaging Museum
category at the 2016 Museum
Awards Night.

2016 

The historical value of the house,
which owned by the richest man in
Medan at the past, this house is
also represents the works of Tjong
A Fie for Medan

The United States Government, The
U.S Embassy in Jakarta, and the U.S.

Consulate in Medan are proud to
of

Medan’s Iconic Cultural Heritage
site, the Tjong A Fie Mansion, via a

grant awarded to the Mansion by
The Ambassadors Fund for Cultural

Preservation (AFCP)." 

assist in the preservation 

3A 2023

G R O U P

Tjong A Fie Mansion
Received the USA AFCP
Grant in 2013

The mansion was built in
1985 and completed circa
1900. 

Since 2009, it was open
to the public.
To commemorate Tjong A Fie's
150th birthday.

MANSION

Tjong
A Fie
M A N S I O N

張
阿
輝

Architectural
Form 
of Tjong

A Fie
Mansion

F U N  F A C T S

P O I N T S  O F  I N T E R E S T O N  S I T E  S K E T C H E S S W O T  A N A L Y S I S

WSTRENGTH WEAKNESSS

OT THREAT OPPORTUNITIES

The existing old house with a strong Chinese
identity The centre of the textile district of Medan,
is famous among tourists and locals too - near to
Medan City railway station, strategic location

The existing abandoned shops house that can be
replaced with new modern buildings in the future
which is resulted to higher chances of loosing
heritage identity The renovation of facades and
buildings to modern design - due to the current
architectural style

The existing abandoned shophouses - are left with
damage, no preservation and conservation
Non-harmonies of facades and architectural style -
massive developments of buildings

Textile area potential to develop as tourism
townscape for Medan with a strong heritage and
cultural identity Architectural heritage and cultural
landmark area 

Heritage facade style completely gone and
changed to modern style, damaging the

character

The characters of old house facade in Kesawan's gang Abandoned shophouses are divided into either the
whole building is abandoned or the upper part is

abandoned only.

Social activities by local revive and complete Kesawan
as heritage area 

Tjong A Fie mansion is one of the important
heritage and cultural spots in the Kesawan
area - contributes as tourism attraction.

The arrival of Tjong A Fie and the existence
of Tjong A Fie mansion caused the
development of the Kesawan area at the
time - believe contributes to the started of
trading and business activities in Kesawan.

There is a market called pajak ikan lama in
the area where in this area, traders sell
local goods such as clothes with batik and
other models, there are also those who sell
textile fabrics in this area too.

At this intersection, there are many messy
threaten

people's safety when they unintentionally
touch it.

electrical cables that can 

This intersection has relatively high traffic
congestion caused by road closures for
commercial goods unloading activities.

At Jl. Ahmad Yani (Kesawan Area), there are
some thugs who ask for money by force
and can be a threat to the people there,
especially tourist.

At Jl.. Ahmad Yani II, there is a baptist
church in the kesawan area which is
located in a high density commercial area.

This baptist church is only used when
doing baptism for Christians. However,
from the past few years ago this baptist
church has stopped operating for no
reason and has become an empty building
until now.

Ama's house is one of the heritage areas
that is still intact until now. This area is very
interesting because it is still original and
there has been no renovation at all and it is
only used for residents, not for commercial
use.

Ama's house is categories as a tangible
heritage with a strong identity.

Panel pembentangan kumpulan 'The Left Ventrium' Kesawan dan 
Tjong A Fie Mansion, Medan



Akhirnya tibalah saat yang dinantikan oleh para peserta. Sesi
penyampaian anugerah bagi beberapa kategori yang terpilih akan
diumumkan. Kategori ‘Anugerah Kumpulan Terbaik’ mendahului sesi
penyampaian anugerah tersebut. Semua peserta mula tertumpu
kepada skrin layar yang berada di pentas dewan dengan perasaan
gementar. Video permulaan penganugerahan mula dimainkan beserta
irama muzik nya yang begitu bersemangat membuatkan para peserta
tertanya-tanya akan siapakah yang bakal menerima anugerah tersebut. 

MAJLIS PENUTUP

Saat penghargaan Anugerah Kumpulan
Terbaik diumumkan wajah aku serta ahli
kumpulanku yang lain mula dipamerkan di
skrin layar semasa sesi penganugerahan.
Terkejut, dan tidak percaya. 

KEMENANGAN
TIDAK
DIJANGKA!

Aku lantas memandang Nina dan berkata “eh
group kita weh!” dengan nada yang terkejut.
Mana tidaknya, kumpulan aku adalah antara
kumpulan yang paling tidak menonjol sepanjang
program ini berlangsung. Masih segar dalam
ingatanku saat kami menunjukan hasil dapatan
lawatan tapak Kesawan untuk hari pertama
kepada Dr. Ulrike. Beliau mengatakan bahawa
hasil dapatan kajian serta data aku dan rakan
kumpulanku tidak tepat dan perlu dilakukan
semula di hari kedua lawatan tapak. 

KAMI
MENANG?! 
Ketika pengumuman
Anugerah Kumpulan Terbaik,
mereka menyeru kumpulan
‘The Left Atrium of
Kesawan’. Aku bersorak
kegembiraan bagi meraikan
kawan-kawan aku yang telah
memperoleh Anugerah
tersebut. Akan tetapi
keterujaan tersebut berubah
kepada perasaan hairan
apabila wajah aku dan rakan
rakan sekumpulan aku
terpampang di skrin. Sungguh
aku tidak mengerti apa yang
terjadi pada waktu itu
sehingga aku bersama Syamil
sedar bahawa Anugerah
Kumpulan Terbaik tersebut
adalah milik kumpulanku.

Gambar Uma (UTM), Erwin (UNIKA), Salsa Bila (USU), Nailah (USU),
Dina (USU), Syamil (UiTM), Erdina (UiTM) ketika berada di pentas



Aku lantas bangun dari kerusi dan
bersama-sama rakan kumpulan yang
lain naik ke atas pentas bagi
menerima anugerah tersebut. Dr.
Ulrike telah dijemput ke atas pentas
bagi menyampaikan anugerah
tersebut kepada kami. Ucapan
tahniah juga tidak putus-putus aku
terima daripada rakan-rakan
kumpulan dalam talian dan juga ahli
kumpulan lain. Sungguh, ia adalah
saat paling indah bagiku sewaktu
berada di Kota Medan.

Dr. Ulrike sedang memberikan hadiah cenderahati kepada Syamil dan Erdina

Sesi penyerahan hadiah Anugerah Kumpulan Terbaik kepada kumpulan The Left Atrium of Kesawan

Sungguh tidak aku sangkakan akan
memperoleh anugerah tersebut kerana bagi
aku, kumpulan aku yang tidak menyerlah
berbanding kumpulan-kumpulan yang lain,
Yang menambahkan kebingungan kepada aku
dan rakan kumpulanku adalah kerana sepanjang
kami menghadiri program ini, kami telah
menggunakan nama kumpulan yang lain iaitu
‘The Left Atrium of Kesawan’. Jadi kerana itu,
aku dan rakan kumpulan aku hairan ketika
wajah kami yang dipamerkan di skrin. Anugerah
yang diperoleh ini tidak akan aku capai tanpa
ahli kumpulan yang lain kerana kami bekerja
secara berkumpulan. Syukur ke hadrat ilahi
atas kurniaan anugerah yang tidak kusangkakan
ini.

Sesi bergambar bersama kumpulan terbaik serta para pensyarah dan panel

Syamil (UiTM) dan Erdina (UiTM) gembira saat sesi penyampaian hadiah

ANUGERAH PESERTA TERBAIK 
“Anugerah Peserta Terbaik jatuh kepada… Nora
Adzhar... dari UiTM Seri Iskandar…” Ah! Sungguh
keterujaan aku di tahap puncak apabila
mendengarkan itu. Kalimah ‘Alhamdulillah’ menjadi
zikir di saat melihat wajah sendiri terpampang di
tangkap layar dewan tersebut. Hampir sahaja aku
rebah dek merasakan anugerah peserta terbaik itu
tidak layak untuk ku, kerana rakan-rakan aku lebih
hebat daripada ku.

Namun semuanya adalah ketentuan-Nya jua, dan
benarlah rezeki tak pernah salah alamat. Satu perkara
yang aku dapat kongsikan ini, ialah aku merasakan
kemenangan ini adalah kerana aku tak lekang
bertanyakan soalan bagi setiap sesi kuliah yang
diadakan sepanjang program ISCA USU 2023. Aku
yakin ada banyak perkara yang aku perlu belajar dan
aku perlu lah banyak bertanya jika mempunyai
peluang. Rebutlah peluang yang ada dan jadilah
versi diri kita yang terbaik setiap hari. Tidak perlu
bercita-cita untuk bersaing atau bermegah dengan
orang lain. Nora (UiTM) merupakan salah seorang penerima anugerah peserta

terbaik yang dipakaikan Kain Ulos motif khas Batak sebagai hadiah

Dr. Urlike dijemput untuk menyampaikan hadiah kepada peserta terbaik sepanjang program ini berlangsung

Sesi bergambar antara peserta terbaik bersama para pensyarah 

Kesimpulannya, banyak yang telah kami
pelajari dan kami perolehi daripada
program ini. Yang paling penting bagi
kami adalah pengalaman dan memori
saat menjalankan program ini.
Anugerah yang kami peroleh juga
adalah satu hadiah daripada pihak USU
yang akan kami ingat sampai ke hari tua.
Apa pun yang telah kami perolehi
bukanlah hasil kerja secara sendirian,
kerana tanpa bantuan daripada rakan -
rakan sekumpulan dan tenaga pengajar,
kami tidak akan sampai ke tahap ini. 

Sesi bergambar bersama Persatuan Ikatan Mahasiswa Arsitektur

Sesi bergambar Dr Lim bersama para pelajar dari UTM serta tenaga pengajar USU

Selain itu, bagi peserta dalam talian juga, ada seorang peserta telah
memperolehi anugerah iaitu anugerah bagi ‘Peserta Paling Aktif Dalam
Talian’ sepanjang program berlangsung. Hal ini adalah untuk menarik
dan menghargai para peserta dalam talian yang turut hadir dan
melibatkan diri di dalam program ini. 

Anugerah ini telah dimenangi oleh Mahgoub Adil Mahgoub Musa,
kerana boleh dikatakan pada setiap sesi yang berlangsung pada sesi soal
jawab, beliau akan bertanyakan soalan. Ini menandakan beliau telah
menumpukan sepenuh perhatian sepanjang sesi berlangsung. Beliau
juga menunjukkan minat dan sangat yakin apabila bercakap.
Tambahan pula, beliau merupakan seorang pelajar antarabangsa dari
Kolej Sains dan Teknologi Alsama, Jabatan Seni Bina, Khartoum Utara,
Sudan.

ANUGERAH PESERTA PALING AKTIF 
ISCA USU 2023 DALAM TALIAN 

Gambar swafoto dari peserta atas talian terbaik
iaitu Mahgoub Adil Mahgoub Musa

ANJUNG DILABUH

Sesi bergambar berkumpulan bersama
delegasi pelajar UiTM dan UTM 



Setelah mengharungi perjalanan yang
menggetarkan jiwa selama 10 hari, kami tiba di
Anjung Dilabuh yang dibayangi oleh seni bina
yang mempesona. Dengan penuh semangat,
kami telah menyertai program ‘International
Summer Course Architecture USU 2023’
dengan fokus kepada ‘Historical Urban
Landscape Approach’. Pengalaman ini
membawa kami lebih jauh daripada sekadar
pembelajaran tentang seni bina; ia membuka
pintu kepada kecintaan terhadap segala
elemen sejarah dan budaya yang mendalam.
Dalam pencarian ilmu, kami merasai getaran
manis pahit perjuangan di Kota Medan, sambil
menjelajahi jalan-jalan bersejarah dan lorong-
lorong zaman dahulu bersama sahabat-sahabat
dari Indonesia yang semuanya berjiwa besar
dan peramah. 

Kota Lama Kesawan, yang sejauh mata
memandang, menghadirkan dirinya dalam
keagungan sejarah urban, menjadi saksi bisu
kepada pengembaraan kami. Daripada
senyuman kekaguman hingga titisan air mata
perpisahan, setiap langkah di Kota Medan
membentuk pengalaman yang membangun jiwa
kami. Anjung Dilabuh bukanlah sekadar sebuah
tempat untuk berlabuh; ia adalah simbol epik
bagi perjalanan kami, menceritakan kisah kami di
bumi Kota Medan yang kaya dengan sejarah dan
budaya pastinya sebuah pengalaman yang
penuh makna!

ANJUNG DILABUH

Gambar berkumpulan pada hari pembukaan ISCA USU 2023

Sesi bergambar bersama peserta ISCA USU 2023 dan para pengajar di dalam bangunan Pos Bloc Medan

Sesi bergambar berkumpulan di Kota Lama Kesawan diikuti
dengan pensyarah dan penceramah ISCA USU 2023

